
GOUVÈNÈ CUOMO ANONSE OUVÈTI EKSPOZISYON “EKSPERYANS AFRIKEN-AMERIKEN NAN NEW 
YORK” NAN MEDGAR EVERS COLLEGE POU FETE JUNETEENTH 

 
Medgar Evers College pral premye pami plizyè kote pou rete lè ekspozisyon an ap vwayaje toupatou 

nan eta a. 

Jodi a, Gouvènè Cuomo te anonse ouvèti vwayaj Eksperyans Afriken-Ameriken nan ekspozisyon New k 
ap fèt nan Medgar Evers College. Ekspozisyon an, ki te dwe fèt nan War Room Kapitòl Eta a depi mwa 
fevriye, ap prezante menm tèm ak moun ki te jwenn lonè pandan Mwa Istwa Moun Nwa. 
 
Gouvènè Cuomo di konsa, “Ekspozisyon sa a ap ede rakonte istwa sitwayen Afriken-Ameriken ki te pi 
enpòtan nan Eta New York, epitou l ap bay lonè pou kontribisyon yo te fè nan avansman kòz pou dwa 
egalego ak tretman san patipri pou tout Ameriken yo. Lè nou bay moun ki toupatou nan eta a posiblite 
pou vizite ekspozisyon an anpèsòn, sa ap yon chans pou tout Nouyòkè yo aprann plis bagay sou 
kontribisyon enpòtan eta a nan eritaj ak istwa Afriken-Ameriken yo.” 
 
Apre yon seremoni devwalman nan mwa fevriye a, Gouvènè Cuomo te mande pou ekspozisyon an 
vwayaje toupatou nan eta a yon fason pou tout Nouyòkè yo ta gen posiblite pou aprann plis bagay sou 
moun ekspozisyon an montre yo. Pandan yo te fè ekspozisyon an nan Kapitòl la, moun yo ki pa t kapab 
vizite Albany te kapab wè dokiman yo yon fason vityèl sou sitwèb Gouvènè a. Lè yo kite moun yo wè yon 
vèsyon ekspozisyon an k ap vwayaje, sa ap amelyore eksperyans aprantisaj la, epitou sa ap bay Nouyòkè 
yo yon chans pou aprann plis bagay sou istwa Afriken-Ameriken yo nan New York.  
 
Devwalman ekspozisyon k ap vwayaje a ap fèt ansanm avèk selebrasyon Juneteenth k ap fèt toupatou 
nan eta a. Juneteenth bay lonè pou eritaj Afriken-Ameriken ak batay yo kont esklavaj ak pou dwa 
egalego. Yo kapab trase orijin li yo nan fen Gè Sivil la. Nan mwa septanm 1862, Prezidan Abraham 
Lincoln te pibliye Pwoklamasyon Emansipasyon, ki te deklare nenpòt esklav k ap viv nan youn nan eta 
konfedere yo te konsidere kòm moun ki lib. Li te anvigè nan mwa janvye 1863. Malerezman, anpil esklav, 
sitou sa ki t ap viv nan pwent sid la, pa t okouran Pwoklamasyon an, epi yo te bay yo libète jouk lè sòlda 
Inyon an te okipe zòn sa yo pandan fen sezon prentan ak kòmansman sezon lete ane 1865. Dènye kote 
esklav yo te jwenn libète yo se te Galveston, Texas nan dat 19 jen 1865. Akòz kantite tan li te pran pou 
anpil esklav te vin lib, kominote afriken-ameriken ki la jodi a ap selebre Emansipasyon pandan yon 
kantite jou, k ap kòmanse depi 10 jen pou rive 19 jen.  

Prezidan Medgar Evers College, Dr. William Pollard, di konsa, “Mwen ta renmen di Gouvènè Cuomo mèsi 
poutèt li chwazi Medgar Evers College kòm premye kote pou vwayaj ekspozisyon ‘Eksperyans Afriken-
Ameriken nan New York’. Istwa batay pou egalite, jan yo rakonte li nan istwa lavi kokennchenn gason ak 
fanm sa yo, ta dwe sèvi kòm yon enspirasyon pou elèv ki nan klas isit la. Erezman, nan etid akademik yo, 
y ap vin konnen kijan li nesesè pou kontinye batay sa a pou lajistis nan menm mannyè a, epi avèk menm 
pasyon Medgar Evers te montre anvan Ansasinay li.” 
 
Manm Asanble Nick Perry di konsa, “Ekspozisyon sa a, Juneteenth-Eksperyans Afriken, pral bay yon gwo 
posiblite pou moun Brooklyn yo, jèn moun ak granmoun, pou yo reyini nan selebrasyon yon libète Afriken-
Ameriken yo te batay ak jwenn, anpil ladan yo te fè dènye sakrifis la. Jan Juneteenth reprezante jou lè 
dènye esklav ki nan Etazini te jwenn libète yo apre emansipasyon an, jodi a sa sèvi kòm yon souvni 
enpòtan ak dekourajan nan istwa nou, epitou sa reprezante solisyon puisan ak lespri fèm zansèt nou yo.” 
 
Ekspozisyon an ap rete nan Medgar Evers College jouk nan sezon lete a. 

